
Iñigo Gonzalez Sarobe
Hartu eskuetan gauza hauek: ar-
katza, boligrafoa edota errotula-
gailua eta, batez ere, agenda. Ire-
ki. Urtarrila, otsaila, martxoa, 
apirila, maiatza. Geldi! Topatu 
orain hirugarren astea eta 21. 
eguna. Idatzi: ordua, 18:30ak. Tokia, 
Jalgi Kafe Antzokia. Barrura eta 
era berean kanpora egiteko bi-
daiaren koordenatuak dira, Ixiar 
Rozas Elizalde idazle lasarteoria-
tarren Narrugorrik lana (Conson-
ni, 2025) ezagutzekoarenak.

Bidaia horretarako ia lau hi-
labete falta dira, urrezkoak izan 
daitezkeen 112 egun, liburua 
eskuratu eta gorputzetik idatzi-
tako, entzumenetik pentsatutako 
eta bizitzatik bibratutako uni-
bertsoan murgiltzeko; kontaki-
zunak ulertzeko lerro zuzeneta-
tik desbideratu, aldaka askatu 
eta zentzumenekin dantzatzeko.
Zer dago liburu honetan, Ixiar?
Liburuan sartzen hasteko, gogoe-
ta bat: barrurako zein kanporako 
bidaia bana dago. Gauza guztiek 
dituzte norabide bikoitzak, edo 
gehiago, eta horietan sartzean 
mundu bat irekitzen da.

Biluztasun une eta moduekin 
egindako konposizioa da. Unea 
esaten dudanean, adierazi nahi 
dut gauza asko daudela barruan: 
soinuak; animaliak, gizakiak, 
mota guztietako izakiak; paseoak 
eta paseoetako lagunak, ibilal-
diak, zeharkaldiak. Batzuetan 
narrazioen bidez eman diet for-
ma, eta besteetan, poesiaren 

bidez. Uneoro dago forma poe-
tiko, erritmo baten bilaketa. 
Niretzat idazketa hori da une 
honetan.

Eta gero arakatu ditut baita 
ere biluztasun moduak: Narru-
gorrik da biluzik esateko era 
bat. Liluragarria izan da aldae-
ra horiek guztiak aurkitzea. 
Hitz hori erabiltzen dugunean 
irudikatzen dugu pertsona bat 
arroparik gabe. Gaur egungo 
gizartean tabu izaten jarraitzen 
duen biluzdura fisiko hori ba-
dago lan honetan, propio bila-
tutakoa, baina beste mota batzuk 
ere bai. Entzumenarena, esate 
baterako, halaxe gaudelako en-
tzuteko ariketa egiten dugunean; 
betazalak dituzte begiek, baina 
belarriek, ez.
Zaurgarritasunarena da lanaren 
aurkezpen agerraldian nabarmen-
du zenuen kontzeptuetako bat.

Oinarrizko premisa honetatik 
abiatu naiz: bulnerabilitatea da 
gure giza kondizioa. Moderni-
tatean subjektu independente, 
autonomo eta bertikalaren iru-
dia eraikia izan den arren, gi-
zonezkoak gehienetan, zaurga-
rriak gara denak eta interde-
pendentzia daukagu; autosufi-
zienteak garela pentsatzea ilusio 
hutsa da.

Nabarmendu nahi dut baita 
ere ideia hau: jaiotzen eta hiltzen 
garenean biluzik gaudela. Hego 
Euskal Herrian euskaraz idatzi-
tako aurreneko liburutik [XVI. 
mendekoa da], Joan Perez Laza-
rragaren eskuizkributik hartu 
nuen esaldia, oso ederra iruditu 
zitzaidana: Piloxic jaio ninçan, 
pilox nago, piloxic ilgo naiz ni 
guero. Apaiza izanik kristauta-
sunetik idatzi zuen eta sinesmen 
sistema horretatik urrun bana-

go ere, epaitu gabe ekarri dut 
liburura.
Kontatu diguzu zer dagoen liburuan. 
Nondik idatzi duzu?
Pasarte asko entzumenetik idatzi 
ditut. Zenbait hilabetetan zehar 
soinuen eguneroko bat egin nuen: 
jarri nintzen auzo honetan, Zaba-
letan, Lasarte-Oriako beste toki 
batzuetan, mendian... entzuten. 
Oso interesgarria izan da niretzat 
ariketa hori. Batetik, leku horietan 
egon naizelako; liburu oso fisikoa 
da, gorputzak presentzia handia 
dauka. Eta bestetik, entzumenak 
gauza oso eder bat duelako. En-
tzuten dugunean, batzuetan, me-
moriak etortzen zaizkigu: oraintxe 
bertan ariketa hori egingo bagenu 
eta adituko bagenu inguruan ger-
tatzen ari dena, gauza asko gerta-
tuko lirateke.

Zabaleta auzoko Arima taber-
nan elkartu ginen Ixiarrekin, 
astearte arratsalde batean. Idaz-
leak aurreko erantzunean aipatu 
duen ariketa egiteko eta bestela-
ko soinu batzuk entzuteko modu-
ko giroa izan genuen bertan.
Zentzumen horri garrantzi gehiago 
eman eta soinuek beste dimentsio 
bat hartuko lukete, nolabait?
Erabat. Horrekin jolastea da 
kontua, kontzientzia hartzea eta 
zentzumenak fintzea: noiz era-
bakitzen dugun gertu dagoena 
entzutea eta noiz urruti-urruti 
dagoena. Irudi asko etortzen 
ahal zaizkigu orduan, niri ger-
tatu zait lan honekin. Batzuetan 
izan dira nireak, pertsonalak, 
subjektiboak; beste batzuetan, 
ordea, kolektiboak, ez nire me-
moriakoak bakarrik.
Edizio prozesua nolakoa izan da? 
Erraza, zaila? Urte askotako lana 
egin duzula zehaztu zenuen aur-
kezpenean. Horrekin batera, eta 
liburuaren azalarekin jokotxoa 
egiteko-edo, zein izan zen jarri 
zenuen 'aurreneko harria'?
Hasi nintzenean ez neukan ideia-
rik ere noraino eramango nin-
duen. Biluzik, larrugorritan... 
entzun eta erabili ditut baina 
narrugorrik ez. Aurrenekoz adi-
tu nuenean pentsatu nuen: 'Uau'. 
Meteorito baten gisan erori zi-
tzaidan hitz hori. Hasi nintzen 
materiala sortzen, geruza des-
berdinetan: eguneroko entzumen 
ariketak, bakarrik edo paseoetan 
lagun izan ditudanekin; solasal-
diak izan ditut baita ere, esate 
baterako, Jesus Mari Egizabal 
herritarrarekin, gero hitz egin 
dezakegu horri buruz nahi ba-
duzu. Eta badaude mota gehiago 
ere. Horiekin guztiekin konpo-

sizio lana egin dut, dokumental 
bat balitz bezala, ez dagoelako 
kontakizun bakar bat, istorio 
asko baizik.

Idazketa prozesuan zehar era-
bakiak hartu nituen; ez batere 
logikoak, baizik eta intuitiboak. 
25 urte dira aurreneko lana [Edo 
zu edo ni, Erein argitaletxea, 
2000] argitaratu nuenetik eta 
urteen poderioz konfiantza har-
tu dut nire buruarekiko, nondik 
jo ez galdetzeraino. Horrek ez 
du esan nahi lanari eta idaztea-
ri buelta asko eman ez dizkio-
danik.

Harriei buruz ere galdetu di-
dazu. Konposizio lana egin bi-
tartean paper pilo bat nuen eta 
paseo lekuak normalean haize-
tsuak zirenez, horiek eusteko 
erabiltzen nituen. Horrez gain, 
eta saiatzen naiz estraktibista 
ez izaten [barreak], baina ibiltzen 
noanean gustatzen zait harriak 
hartzea. Horien konposizioa oso 
interesgarria da zerikusia due-
lako konpostarekin, hartzidura-
rekin, deskonposatzearekin eta 
beste zerbait bihurtzearekin.
Portadara eraman duzunaz gain 
harri gehiagok osatzen dute liburua. 
Zuk hartutakoak dira guztiak? Hala 
izatekotan, mota jakin batzuetakoak 
ala edozein?
Bai. Karea, granitoa… Mundu 
minerala faszinantea iruditzen 
zait, harri guztiak gustatzen 
zaizkit asko. Forma zoragarriak, 
presentzia izugarria eta milaka 
urte dituzte; biziraungo gaituz-
te. Gu denok desagertuko gara 

"Aldaka askatu 
behar da  
liburu hau 
irakurtzeko"
IXIAR ROZAS ELIZALDE IDAZLEA
"Biluztasun une eta moduekin egindako konposizioa" da egile lasarteoriatarrak  
argitaratu duen azken liburua: 'Narrugorrik'. Jalgi kafe antzokira ekarriko du maiatzean

LIBURUKO ZENBAIT 
PASARTETAN 
LASARTE-ORIA 
ZEHARKATZEN  
DU EGILEAK

"BEHARREZKOAK  
DIRA IDAZKETA 
NORMATIBOAGOAK 
ERAIKITZEN EZ 
DITUZTEN LANAK"

"UNEORO DAGO 
FORMA POETIKO, 
ERRITMO BATEN 
BILAKETA; NIRETZAT, 
IDAZKETA HORI DA"

'Narrugorrik' idaztearen prozesuko argazki bat, hastapenetakoa. IXIAR ROZAS



IXIAR ROZAS ELIZALDEREN 'NARRUGORRIK' LANA   3TXINTXARRI ALDIZKARIA  2026-01-30  Ostirala

eta harriek hemen egoten ja-
rraituko dute.

Liburuaren iruditeria osoa, 
harriena ere bai, Itziar Aranbu-
ru eta Jon Ander Garcia, Biga-
rarekin batera jorratu dut; di-
seinuaren alorra ere oso landu-
ta dago.
Orain arte azaldu diguzun hori guz-
tia nola irakurri behar dugu? Ba-
dago modu jakinik?
Aldaka askatu behar da liburu 
hau irakurtzeko. Lana esku artean 
hartzen dutenak utz daitezela 
eramaten. Topatuko dute aurrei-
ritzirik gabe irakurri beharreko 
materiala. Hori esanda, egia da 
eskatzen duela presentzia bat, 
nik ere hortik idatzi dudalako. 
Etorri zaidanarengan sinetsi eta 
hortik jo dut.

Modu oso askean esperimen-
tatu dudan arren, irakurleengan 
pentsatu dut. Ez, hala ere, per-
tsona mota zehatz batean. Iru-
ditzen zait euskal literaturan 
beharrezkoak direla idazketa 
normatiboagoak eraikitzen ez 
dituzten lanak.
Elkarrizketa hau lotzerakoan au-
rreratu zenigun, Ixiar, azaltzen 
dela Lasarte-Oria zenbait pasar-
tetan. Onartu behar dizut 'Narru-
gorrik' irakurri dudala hori oso 
presente izanda, gure herria non 
topatuko. Liburuaren aurkezpen 
ekitaldiaren bideoa ikusi nuenean 
60., 70. eta 80. hamarkadetako 
Lasartez hitz egin zenuen.
Kontatu nahi nuen Danok Kide 
elkartea sortu zuen guraso taldeak 
gure herriaren alde egin zuen 
lana. Oso ariketa interesgarria 
eta hunkigarria izan da, nire aita 
izan zelako horren guztiaren sus-
tatzaileetako bat. Oso gazte hil 
zen eta memoria hutsune bat nuen 
pasarte horiek idazterakoan, li-
buruetara jo nahi ez nuenez, 
besteak beste, Jesus Marirekin 
[Egizabal] hitz egin nuen. Memo-

ria bizia da gizon hori; sinestezi-
na da zer-nolako xehetasunekin 
gogoratzen dituen garai horiek. 
Bihotz handikoa, eskuzabala.

Pasarte hori idazterakoan dis-
tantzia hartu nuen, ez nintzen 
aritu nostalgiatik eta ez nuen 
epaitu ezer. Nolabaiteko justizia 
poetikoa egin nahi nion gaur 
egun galdu egin den zerbitzuaren 
zentzuari eta komuna denaren 
alde lan anonimoa egiteari, bai-
na hori guztia goraipatzera iritsi 

gabe ezta ere. Hasi zirenean, 
kaleek espaloiak ere ez zituzten! 
1972koa naiz ni eta, ezagutu ez 
genuen arren, txikitatik entzun 
dugu hori. Jardunbide horretan 
badago zerbait inspiragarria 
izan daitekeena gu guztiontzat. 
Sare sozialik erabili izan gabe 
nola lortu zuten 900 familia bai-
no gehiago elkartzea herriaren 
alde lan egiteko?

Kontatu dizudan hori guztia 
bizpahiru orritan jaso dut eta 

liburuak berrehun baino gehia-
go ditu. Hori esanda, orduak eta 
orduak igaro nituen pasarte hori 
idazteko.
Liburua irakurrita irudika ditzakegun 
toki fisiko guztiak daude Lasar-
te-Orian?
Bai, Lasarte-Orian idatzita dago 
liburua eta toki gehiagotan ere.
Gure herriaz hitz egiten jarraituta, 
maiatz erdialdean Jalgin aurkeztu-
ko duzu. Zer aurrera dezakezu hi-
tzordu horri buruz?
Maiatzaren 21ean izango da eki-
taldia, 18:30ean. Aintzane Usan-
dizagarekin batera solastatuko 
naiz eta ilusio asko egiten dit.
'Narrugorrik' aurkezteko prentsau-
rrekoa Donostian egin zenuen, urrian. 
Orri bakoitzean eskaintza bat egin 
duzula kontatu zenuen. Hasieratik 
izan zenuen hori garbi ala lana ondu 
ahala erabaki zenuen?
Niretzat amets moduko bat zen 
horrelako liburu bat idaztea. Ez 
dakit lortu dudan eta apaltasun 
osoz diot; hori bai, irakurle ba-
koitzak liburu desberdina ira-
kurriko du.
Zer-nolako iritziak jaso dituzu orain 
arte irakurleengandik?

Azkuna Zentroak gonbidatuta, 
aukera izaten ari naiz bi urtetan 
material guztia ikertzeko, baita 
liburua ere; Narrugorrik argita-
ratu izana ez da helburua, tres-
netako bat baizik. 

Lanketa horren barruan, Na-
rrugorrik-en idazketa prozesuan 
zehar zenbait irakurle izan ni-
tuen, besteak beste, Danele Sa-
rriugarte, Ibon RG eta Usue 
Arrieta.Batek esan zidan kon-
turatu zela zeinen estresatuta 
bizi zen, justu kontrakoa eskatzen 
ziolako liburuak: geratzea, isil-
tasuna... eta ez zuen lortzen. 
Ozen irakurtzen hasi zenean 
erdietsi zuen hori. Beste batzuek 
ere komentatu didate entzuteko 
liburua dela.
Liburua argitaratuta, aipatu duzun 
ikerketaren zein fasetan zaude?
Une honetan grabatu berri di-
tudan soinu piezekin lanean ari 
naiz: apasionantea da hitz ida-
tzitik ahotsera eta soinura iga-
rotzea. Liburuaren gaztelaniaz-
ko itzulpenarekin ere hilabete 
batzuk daramatzat. Bata zein 
bestea lankidetzan egiten ari 
naiz, aurreko lanetan bezala.

Idazleari atera diogun erretratuetako bat, elkarrizketa hau ilustratzeko. TXINTXARRI

Oso gogoko bi liburu, 
infinitoak diren 
horietakoak:
• My life, Lyn Hejinian.
• La montaña viva, Nan Shepherd.

Azkenaldiko aurkikuntzak
• Aro berria, Irati Gorostidiren 

filma.
• Orta edo nor-bat dantzan, Idoia 

Zabaletaren dantza pieza.
• Itzulera, Dejabu konpainiaren 

antzezlana.
• Çucen henbilqueyen, Ibon RG 

eta Garazi Navasen zuzeneko 
kontzertua eta diskoa.

TXINTXARRI

Txintxarri
Lasarte-Oriako Udalak CIMASUB 
Itsaspeko Zinema Zikloaren 
XVIII. edizioa aurkeztu du. Hi-
tzordu kultural "sendoa" dela 
azpimarratu dute udal ordezka-
riek, eta iragarri, ikusleei zine-
maren, argazkien eta hezkuntza 
jardueren bitartez ozeanoen 
edertasuna eta hauskortasuna 
erakutsiko diela. Agerraldian 

izan dira Lasarte-Oriako alkate 
Agustin Valdivia, Kulturako 
zinegotzi Ainara Elicechea eta 
aipatu egitasmoko zuzendari 
David Sanchez. Horiek guztiek 
azpimarratu dute nazioartean 
ia mende erdiko ibilbidea duen 
jaialdiaren  kultura, hezkuntza 
eta ingurumen balioa.

Aurkezpen agerraldia baliatu 
dute herritarrei jakinarazteko 

programa "oso eta doakoa" es-
kainiko zaiela. Ohi bezala, itsas-
peko zinema emanaldiak aurre-
ra eramango dituzte, argazki 
erakusketa bisitatzeko abagunea 
ere izango dute, eta herriko 
ikastetxeetako ikasle eta adine-
koentzako jarduera espezifikoak 
ere izango dira. Egia zure be-
gien aurrean da aurtengoa au-
rrera eramateko aukeratu duten 

leloa, eta itsaspeko mundua den 
bezala behatzeko gonbita egin 
diete lasarteoriatarrei. 

Emankizunetarako hiru egun
Antolatzaileek iragarri dute 
zinema saioak otsailaren 9an, 
16an eta 23an izango direla, 
19:00etan, Manuel Lekuona Kul-
tur Etxean. Halaber, azaldu 
dute nazioartean saritutako 
film labur eta dokumentalen 
proiekzioarekin emango dituz-
tela. Gainera, otsailaren 7tik 
27ra, udaletxeko atarian argaz-
ki erakusketa bat jarriko dute, 
"mundu osoko egileen urpeko 
irudien aukeraketa zainduare-
kin".

Programazioa osatzeko, ikas-
tetxeei zuzendutako Txikizikloa 
egingo dute, otsailaren 9an. 
Gaztetxoentzako ez ezik, Atso-
bakar egoitzako egoiliarrentza-
ko Adinzikloa ere aurrera era-
mango dute. Otsailaren 10ean 
izango da hori, aipatu egoitzan 
bertan. Bi ekimenek jaialdiaren 
"izaera dibulgatzailea eta sozia-
la" indartzen dutela azpimarra-
tu dute udal ordezkariek, eta 
gaineratu, ozeanoaren kultura 
adin guztietako jendearengana 
hurbiltzen dutela.

Agustin Valdivia alkateak 
adierazi du Lasarte-Oriak au-
kera "ezin hobea" duela nazioar-
teko erreferentzia den jaialdiaz 
gozatzeko: "Kultura, ingurumen 
sentsibilizazioa eta kalitate 
handiko edukietarako doako 
sarbidea konbinatzen ditu". 

Kultura zinegotzi Ainara Eli-
cecheak, berriz, nabarmendu 
du Itsaspeko Zinema Zikloak 
Lasarte-Oriarentzat duen ga-
rrantzia: "Gure kultur progra-
mazioan erabat finkatua dagoen 
jaialdia da. Urteak daramatza 
eta apurka-apurka udalerriko 
kultur identitatearen parte 

bihurtzen ari da". Askotariko 
adinetako herritarrak kontuan 
hartzen dituen egitasmoa iza-
tearen harira, honako adieraz-
penak egin ditu: "Adin guztie-
tara iristeko gai da, hasi txi-
kienetatik, eta helduetaraino". 
Atsobakarreko emanaldien 
gainean esan du zikloa aurrera 
eramango duten bigarren urtea 
izango dela, eta ekimen horri 
"bereziki harrera ona" egiten 
dietela, eta "asko" gozatzen du-
tela. 

Jaialdiaren zuzendari David 
Sanchezek, aldiz,  udalaren "in-
plikazioa" eskertu du eta herri-
tarrak animatu ditu programa-
tutako jarduera guztietan akti-
boki parte hartzera.

Berriki egin dute egitasmoaren bultzatzaileek eta udal ordezkariek aurtengo edizioa aurkezteko agerraldia. TXINTXARRI

Itsaspean murgilduko 
dira herriko ikusleak
CIMASUB Itsaspeko Zinema Zikloa aurrera eramango dute otsailaren 9an, 16an eta 
23an. Herritar ororentzako emankizunez gain, Txikizikloa eta Adinzikloa izango dira 
aurten ere. Manuel Lekuona Kultur Etxean izango dira emankizun ia guztiak

LEIHOA BEHERAINO 
BETE LEIHOA 
BEHERAINO BETE 
LEIHOA BEHERAINO 
BETE LEIHOA

Argazki erakusketa: 
udaleko atarian, otsailaren 
7tik 27ra, 09:00etatik 
14:00etara. 
Itsaspeko zinemako 
emanaldiak: Manuel 
Lekuona Kultur Etxean, 
otsailaren 9an, 16an eta 
23an,19:00etan. 

Otsailak 9: Sesion 
Bronce

Otsailak 16:  Zilarrezko 
Saioa

Otsailak 23:  Urrezko 
saioa
Txikizikloa: Manuel 
Lekuona Kultur Etxean, 
otsailaren 2an eta 9an, 
10:00etan. 
Adinzikloa: Atsobakar 
Egoitzan, otsailaren 10ean.

Datak, 
ordutegiak eta 
dokumentalak

Txintxarri
Antzerkiaz, umoreaz, txontxon-
giloez eta zuzeneko musikaz 
lagunduta, Malda izeneko nes-
kato baten istorioa lantzen du 
Anodino Teatroa konpainiaren 
Mamuak ezagutzera joan zen 

umea obrak. Mamuak bizi dira 
bere armairuan, eta haiekin 
egiten du topo, bat-batean. Bel-
dur handia die neskatilak, bai-
na horiek uxatu beharrean, 
haratzeko prest agertzen da. 
Manuel Lekuona Kultur Etxera 

bertaratu zirenek gogotik goza-
tu zuten aktoreen abentura eta 
desbenturez, hilaren 24ean egin 
zuten emanaldian.

Otsailari ongietorria egitear 
gaudela iragarri ditu udalak 
hilabete horretako hitzorduak. 
Antzerkia izan da kontuan izan 
duten diziplinetako bat: Donos-
ti 1987. Un asunto de txapelas 
eta Ikimilikiklik Vol.2 izan dira 
programatu dituzten emanal-
diak; azken horretan Intza Al-
kain aktore herritarrak parte 
hartzen du.

Anodino Teatroa konpainiak, 
ausartentzako antzezlana 
'Mamuak ezagutzera joan zen umea' ikuskizuna 
erakutsi du Manuel Lekuona Kultur Etxean

Aktoreetako bi, emanaldi betean. TXINTXARRI

Txintxarri
Gizarte Zerbitzuetako zinegotzi 
Lourdes Acevedok eta Berdin-
tasun teknikari eta Sexuen El-
karbizitzarako Emakumeen 
Zentroko koordinatzaile Maite 
Iglesiasek eman dute egitasmoa-
ren berri. Urtero lez, aurten ere 
12 eta 17 urte bitarteko gazteek 
parte hartu ahal izango dute 
lehiaketan. Partaideek diseinuak 
sortzeko erabateko askatasuna 
duten arren, dagokion oharta-
razpen bat ere egin dute: afixa 
guztiek Martxoak 8 de Marzo, 
Emakumeen Nazioarteko Eguna, 
Día Internacional de las Mujeres 
goiburua eraman behar dute. 
Hala, oroitarazi dute lanak for-
matu digitalean edo fisikoan 
aurkeztu ahalko dituztela. 

Erakusketa eta bozketa
Lehiaketara aurkeztutako kar-
tel guztiak Sexuen Elkarbizi-
tzarako Emakumeen Zentroan 
jarriko dituzte ikusgai martxoa-
ren 2tik 9ra. Gauzak horrela, 
horiek ikusi eta bozkatu bozka-

tu nahi dituzten lasarteoriatarrek 
zentro horretara joan beharko 
dute. Iglesiasek abisu eman du 
iritzi horiek aintzat hartuko 
direla bigarren eta hirugarren 
sariak erabakitzeko. Kartel ira-
bazlea, berriz, "gaian aditua den 
talde batek" erabakiko du. 

Aurkeztuko diren guztien ar-
tean hiru aukeratuko direnez, 
sariak ere hiru izango dira. 
Garaileak 120 euro poltsikora-
tuko ditu, eta, bigarrenak,  aldiz, 
90 euro. Hirugarrenak, berriz, 
60 euro jasoko ditu.

Ekimen honek arrakasta izan 
dezan herriko ikastetxeen ko-
laborazioa ezinbestekoa da; hala 
nabarmendu du Acevedok, eta 
horiek ez ezik, herritarrak ere 
egitasmoan parte hartzera dei-
tu ditu. 

Horren guztiaren gaineko in-
formazio gehiago nahi duenak 
oinarriak kontsulta ditzake. 
Horretarako Sexuen Elkarbizi-
tzarako Emakumearen Zentro-
ra joan beharko dute, edo ema-
kumezentroa@lasarte-oria.

eus helbidera idatzi. Udalaren 
web atarian ere eskuragarri 
dago informazio guztia.

Aurkeztuko diren lanak ikusgai jarriko dituzte Sexuen Elkarbizitzarako Emakumeen Zentroan. TXINTXARRI

Aldarrikapen afixak 
prestatzeko unea da
Berehala zabalduko du udalak datorren urteko (2027) Martxoaren 8a iragarriko duen 
kartelak aurkezteko epea; otsailaren 2tik 26ra egin ahal izango dute hori parte 
hartzaileek. Aurten ere hiru hautatuko dituzte, baina garailea izango da iragarlea

Sexuen Elkarbizitzarako 
Emakumeen Zentroan 
otsailetik ekainera bitarte 
aurrera eramango dituzten 
ikastaroak ezagutarazi ditu 
udalak.

Otsailaren 2an irekiko 
dute izen emate epea eta 
6ra arte izango dute 
interesdunek inskripzioak 
egiteko aukera. Aurrez 
aurre egin nahiago dutenek 
emakumeen zentroan egin 
beharko dute; sarean 
egiteko aukera ere bada, 
udalaren web atarian.

Informazio osoa www.
txintxarri.eus atarian.

Ikastaroetan 
izen ematea

TXINTXARRI

Herrikoaren onurez
Haurrak herrian matrikulatzearen onuren berri emate aldera, jardunaldi 
irekia egin zuten ikastetxe publikoek hilaren 25ean, Oriarte Landaberri 
institutuan. Bertaratu zirenek datorren ikasturteari begirako zalantzak 
argitu zituzten. Jolasteko tartea ere izan zuten gaztetxoek, eskulanak 
egiteko postuetan nahiz jostatzeko tramankuluekin. 

NANa eta pasaportea egiteko 
zerbitzu mugikor indartua
Herritarren "harrera bikaina" dela-eta, aipatu 
zerbitzuaren maiztasuna bi egunetara zabalduko dute

Txintxarri
Lasarte-Oriako Udalaren eta 
Espainiako Gobernuaren Gi-
puzkoako Ordezkariordetzaren 
artean garatutako lankidetza 
protokoloak helburuak "soberan" 
bete dituela azpimarratu dute 
Agustin Valdivia alkateak eta  
Espainiako Gobernuko ordez-
kariorde Noemi Lopezek. Hitzoi 
jarraiki, nabarmendu dute azken 
deialdien arrakastaren ostean, 
erabilgarri zeuden leku guztiak 
erabili dituztela herritarrek, 
eta aurrerantzean, ahalegin 
instituzional hori sendotu egin-
go dutela, zerbitzua zabalduta.

Halaber, adierazi dute aipatu 
bi administrazio horien arteko 
"lan koordinatuari" esker, As-
katasuna Plazan kokatutako 
unitate mugikorra herritarren-
tzako "irtenbide eraginkor gisa" 
finkatu dela: "Protokolo batera-
tu horri esker, funtsezko zerbi-
tzu publikoa eskaintzen da 
zuzenean udalerrian. Horrela, 
joan etorriak saihestu eta ku-
deaketa denborak optimizatuko 
dira aurretiazko hitzordu sis-
tema baten bidez".

Ordezkari politikoek gaine-
ratu dute orain arteko jardue-
raren balantzeak "zerbitzuaren 

erabilgarritasuna" baieztatzen 
duela. Zenbait datu ere ezagu-
tarazi dituzte. Aipatu dute, 
adibidez, zerbitzua abian jarri 
zenetik, Lasarte-Orian 140 do-
kumentu izapidetu direla; ho-
rietatik 108 NANa berritzeko 
tramiteak izan dira, eta 32, 
aldiz, pasaportea berritzeko. 
Gauzak horrela, bi erakundeek 
erabaki dute hileroko bisitak 
bikoiztea; horrek ahalbidetuko 
du "Espainiako administrazioa 
toki eremura hurbiltzen duen 
hurbileko arreta eredua indar-
tzea".

Datozen datak eta ordutegia
Izapide horiek egiteko datozen 
egunak otsailaren 3 eta 17a izan-
go dira, astelehenarekin. 08:30etik 
14:30erako ordutegian joan ahal 
izango dira bertara interesdunak, 
nahiz eta horretarako, arestian 
aipatu bezala, ezinbestekoa izan-
go den aurrez hitzordua hartzea. 
Horretarako, 943-37 61 85 tele-
fono zenbakira deitu behar dute 
herritarrek honako ordutegian: 
09:00etatik 14:00etara.

Agerraldia amaitzeko ordez-
kari politikoek berretsi dute 
erakundeek "elkarrekin lan 
egiteko konpromisoa". 

MAITANE REBE

Bakardadea

NEURE KABUZ

Gizakiok sarritan bakardadearen beldur gara, zerbait kaltegarri 
edo zoritxarreko gisa ulertzen dugulako. Hala ere, garrantzitsua 
da bereiztea zer den bakarrik egotea eta zer den bakarrik sentitzea, 
bi kontzeptu horiek ez baitira gauza bera. Nahasketa horrek as-
kotan sufrimendua sortu dezake, eta bakardadea ulertzeko dugun 
modua baldintzatzen du.

Bakarrik egotea norberarekin elkartzea da. Geldialdi bat egitea, 
kanpoko zaratetatik aldentzea eta gure barnearekin konektatzeko 
aukera bat. Bizitza azkar honen aurrean, askotan ez dugu gure 
burua entzuteko denborarik hartzen, eta horrek barne nahasmen-
dua ekarri dezake. Bakarrik egoteak lasaitasuna ekar dezake, gure 
sentimenduak aztertzeko, ulertzeko eta beharrezkoa bada aldatze-
ko aukera emanez. Une horietan, gure emozioak entzuten ikasten 
dugu, gure nahiak argitzen ditugu eta gure bizitzako erronkei 
aurre egiteko indarra aurkitzen dugu. Horregatik, bakarrik egotea 
positiboa izan daiteke: autoezagutzarako eta barne hazkunderako 
bide bat da.

Bakarrik sentitzea, ordea, bestelakoa da. Ez da fisikoki bakarrik 
egotea, baizik eta emozionalki isolatuta sentitzea. Jende artean 
egon arren, besteekin benetako loturarik ez dugula sentitzen du-
gunean agertzen da. Sentipen horrek pisu handia du, iluntasun 
moduko bat, eta bizitzari zentzua kentzera iritsi daiteke. Besteekin 
konektatzeko ezintasuna sumatzen dugunean, bakardadeak sufri-
mendua sortzen du eta gure ongizatea ahultzen du.

Zergatik sentitzen gara bakarrik? Askotan, gizartearen erritmoak, 
presioek eta azaleko harremanek eragiten dute hori. Balio parte-
katuen falta, entzunak ez izatearen sentimendua edo geure burua 
onartzeko zailtasunak bakardade emozionala areagotu dezake. 
Orduan hasten da barneko hutsune bat betetzeko bilaketa.

Hala ere, zoriontasuna ez dator beti kanpotik. Besteekin harre-
manak beharrezkoak diren arren, ezinbestekoa da lehenik norbe-
rarekin ondo egoten ikastea. Bakarrik zoriontsu izaten ikastea da 
benetako oinarrietako bat. Norbere burua ulertu, onartu eta 
zaintzen ikastean, harremanak ere osasuntsuagoak bihurtzen dira.

Ondorioz, bakarrik egotea aukera bat izan daiteke, eta bakarrik 
sentitzea, berriz, landu beharreko seinale bat. Biak bereizten ikas-
teak gure bizitzari oreka, zentzua eta harmonia ekar diezazkioke.

Patinak  
eta babarrunak
Neguko festa ederra ospatu zuten 
Zabaletako auzotarrek hilaren 
24an. Donostiako Txuri Urdin Izotz 
Jauregira joan ziren aurrena, 
nekatu arte irristaka egitera; 
ondoren, indarrak hartzeko, 
babarrun jan ederra egin zuten 
auzo elkartearen egoitzan, Basotxo 
plazan. Iluntzera arte luzatu zuten 
topaketa.

ZABALETA AUZOLAN

Txintxarri
Asteon aurkeztu dute, prentsau-
rrean, Beat Eroak ekimen; age-
rraldian izan, besteak beste, 
Agustin Valdivia Lasarte-Oriako 
alkatea eta Euskara zinegotzi  Es-
titxu Alkorta, Usurbilgo Gaztele-
kuko koordinatzaile Izar Agirre-
txe, Andoaingo Gazte Lokaleko 
hezitzaile Gartxot Unibaso eta 
Beat Eroak proiektuko rap taile-
rretako irakasle Telmo Trenor.
Proiektuaren leloa zein den jaki-
narazi dute: Hitza askatu, erritmoa 
markatu. Gaineratu dute bi fase-
tan antolatuta dagoela. Otsailean, 
parte hartzaileek hitzak, errimak 
eta mezua landuko dituzte; ho-
rretarako Odei Barroso rapero 
eta bertsolariaren laguntza izan-
go dute. Lasarte-Orian saio hori 
otsailaren 20an aurrera eraman-
go dute. Martxoan, berriz, taile-
rraren bigarren saioan, Odei ez 
ezik, Telmo Trenor DJ eta ekoiz-
lea ere izango da gazteekin; lehen 
saioan aukeratutako base musi-
kalarekin eta osatutako letrekin, 
kanta sortu eta grabatuko dute. 
Lasarte-Oriako gazteak martxoa-

ren 16an ariko dira zeregin ho-
rietan.

Gauzak horrela, herri bakoitzak 
bere abestia sortuko du, eta egi-
tasmoari amaiera emateko, en-
tzuleen bozkaren eta epaimahaia-
ren sariaren bidez, abesti irabaz-
lea izendatuko dute. Saria zein 
izango den ere iragari dute: bi-
deoklip profesionala grabatzea.
Gaztelekuetako ordezkariek ohar-
tarazi dute ekimena ez dagoela 
pentsatua soilik rapa egiten da-
kiten gazteentzat. Gaineratu dute 

ez dela aurretiko esperientziarik 
behar, jarduteko gogoa besterik 
ez. Helburua zein den ere zehaz-
tu dute: gazteei ahotsa ematea, 
bakoitzak bere hitzekin eta bere 
estiloan adierazteko aukera izan 
dezan, euskaraz.

Parte hartzeko aurrez izena 
ematea ezinbestekoa da, eta ho-
rretarako epea zabalik dago jada. 
Honako esteka erabili behar dute 
interesdunek:  www.https://eus-
kara.buruntzaldea.eus/beat-
eroak/.

Egitasmoarekin bat egin eta horretan parte hartzera deitu dituzte gazteak. TXINTXARRI

Rapean ariko dira 
eskualdeko gazteak
Beat Eroak egitasmoa martxan jarri dute Buruntzaldean. 12 eta 16 urte bitarteko 
gazteei zuzendutako rap tailerren eta herri arteko lehiaketaren proiektua da, eta 
otsailetik martxora, eskualde horretako herri guztietan aurrera eramango dute

ASTEBURUKO KIROL HITZORDUAK

FUTBOLA
OHOREZKO ERREGIONAL MAILA

Elgoibar CD - Ostadar SKT
Igandea. 16:30. Mintxeta, Elgoibarren.

GORENGO MAILA

Mariño CD - Ostadar SKT
Larunbata.18:00. Ugalde-Ventas, Irunen.

ERREGIONAL I. MAILA, IGOERA

Texas Lasartearra CF  - Urki CD B
Larunbata. 18:20. Michelin kirol gunean.

ERREGIONAL I. MAILA, KOPA

Ostadar SKT - Euskalduna A. SD B
Larunbata. 17:30. Atsobakar kirol gunean.

OHOREZKO JUBENIL MAILA, IGOERA

Amaikak Bat KE - Ostadar SKT
Igandea. 10:30. Errotazar, Deban.

JUBENILEN GORENGO MAILA

Ostadar SKT - Real Union SAD B
Igandea. 11:30. Atsobakar kirol gunean.
San Marcial CD B - Texas Lasartearra CF
Igandea. 15:30. San Jose Obrero, Irunen.

JUBENILEN I. MAILA, KOPA

Ikasberri KE C - Ostadar SKT
Igandea. 17:30. Garmendipe, Azpeitian.

JUBENILEN I. MAILA, UD. KOPA

Urnieta KE C - Texas Lasartearra CF 
Larunbata. 18:15. Urnietan.

OHOREZKO K. MAILA, JAITSIERA

Ostadar SKT  - Igeltegi de Donostia  CF
Larunbata. 11:20. Michelin kirol gunean.

ARETO FUTBOLA
OHOREZKO ERREGIONAL MAILA

Eguzki Arkupe R. - Tolosala
Ostirala. 20:50.  Maialen Chourraut kirol.

ERREGIONAL I. MAILA

Anoeta FT B - Eguzki ISU Leihoak
Ostirala. 22:00. Abraham Olano, Anoetan.

GAZTEEN MAILA

Eguzki Lekuona t. - Lauburu KE Ibarra
Larunbata. 13:00. Maialen Chourraut kirol.

KADETE MAILA

Eguzki Escalerilla t. - Antiguoko B
Larunbata. 11:30. Maialen Chourraut kirol.

SASKIBALOIA
SENIOR III. MAILA

Ostadar SKT- A. Mundarro KE
Igandea. 09:30. Maialen Chourraut kirol.

J. ERRENDIMENDUA, A-1

Goierri UZ - Ostadar SKT
Igandea. 16:00. Aldiri kirol., Urretxun.

EUSKAL LIGA, KADETE MAILA

Baskonia - Ostadar SKT 
Larunbata. 17:00. Gasteiz, Araban.

K. PARTAIDETZA, A-1

Ostadar SKT - Askatuak Alaia
Larunbata. 09:30. Maialen Chourraut kirol.

K. PARTAIDETZA, A-5

Ostadar Urdina - Antigua Luberri
Larunbata. 09:30. Maialen Chourraut kirol.
Aloña Mendi - Ostadar Beltza
Igandea. 09:30. Zubikoa kirol., Oñatin.

BOLEIBOLA
EUSKAL LIGA, I. MAILA

Ostadar SKT - Lekeitio M. BT.
Larunbata. 18:00. Maialen Chourraut kirol.

EUSKAL LIGA, II. MAILA

Ostadar SKT - Univ. Navarra
Larunbata. 16:00. Maialen Chourraut kirol.

GIPUZKOAKO L., JUBENILAK

Ostadar SKT - Aidean ZKE A
Igandea. 11:30. Maialen Chourraut kirol.

GIPUZKOAKO L., K. ERRENDIMENDUA

Ostadar SKT - Bera Bera Urdina
Larunbata. 09:30. Maialen Chourraut kirol.

GIPUZKOAKO L., K. PARTAIDETZA

Aldapeta - Ostadar SKT
Larunbata. 12:30. Aldapeta ikas., Donostian.

PILOTA
ESKUZ, BINAKA, N. 2. MAILA

Aloña Mendi - Intza

Ostirala. 18:15 (6. partida). Oñatin.

TRINKETA, BANAKA, N. 2 MAILA

Abantzu - Intza (Olazabal)
Larunbata. 10:15. Ametsa trink., Iruran.

ESKUZ, BINAKA, K. 1. MAILA

Hernani 2 - Intza
Larunbata. 11:00 (2. partida). Hernanin.

ESKUZ, BINAKA, K. 2. MAILA

Intza - Mundarro 2
Larunbata. 11:15 (2. partida). Michelin pil.

ERRUGBIA
OHOREZKO B MAILA

Gipuzkoa Sortzen - Rugby Aranda
Larunbata. 15:30. Asti, Zarautzen.

EUSKAL LIGA, I. MAILA

Gipuzkoa Sortzen - K. Arrasate RT
Larunbata. 15:30. Atsobakar kirol gunean.

EUSKAL LIGA, II. MAILA

Iruña RC - Gipuzkoa Sortzen
Larunbata. 16:30. Iruña, Nafarroan.

IGERIKETA
GIPUZKOAKO TXAPELKETA

Herriko igerilariek absolutu, 
junior eta infantil mailako 
Neguko Gipuzkoako txapelketa 
lehiatuko dute.
Larunbata eta igandea. Irunen.

TXIRRINDULARITZA
GIPUZKOAKO TXAPELKETA

Herriko txirrindulariak pistako 
Gipuzkoako txapelketan izango 
dira lehian.
Larunbata eta igandea. Anoetako 
Belodromoa, Donostian
ATLETISMOA
KLUBEN KOPA

Herriko atletek Euskadiko Kluben 
Kopan parte hartuko dute.
Larunbata. Goiza. Anoetako 
Belodromoa, Donostian
LASTERKETAK
NEGU TRAIL

Herriko kirolariak Negu Trail 
proban izango dira korrika.
Igandea. 10:00. Berastegin.
XAKEA
GIPUZKOAKO LIGA, I. MAILA

Altuna eta Uria - Taula A
Larunbata. 16:00. Azpeitian.
GIPUZKOAKO LIGA, II. MAILA

Taula B - Astigarraga B
Larunbata. 16:00. Blas de Lezoko lokalean.
GIPUZKOAKO LIGA, III. MAILA

Taula C - Beraun Bera D
Larunbata. 16:00. Blas de Lezoko lokalean.

Txintxarri
Europako Superkopako finala 
jokatu zuten hilaren 24an Ams-
terdam-en (Herbehereak). Alex 
Saleta herritarra kide duen Cas-
tilla y Leon Iberians taldeak Por-

tugalgo Lusitanos izan zuen aurrez 
aurre. Espainiako ordezkaria 
hautagai sendoa zen titulua esku-
ratzeko eta ez zuen hutsik egin.

Hasietarik indartsu atera zen 
Iberians erasoan entsegua eginez. 

Aurkaria zigor kolpe baten ostean 
markagailuan gerturatzean, de-
fentsan sendo egin zuen lan 
talde gorriak aurkariak metroak 
irabazi ez zitzan. Horri esker, 
aldea ireki zuen bi entsegu eta 

zigor kolpe batekin eta 18-3 joan 
ziren atsedenaldira.

Errenta handitu eta aurkariaren 
erasoak gelditzeko lan egin behar 
izan zuten gorriek, bigarren zatian. 
Gogor aritu ziren portugaldarrak 
eta ongi baliatu zituzten Iberian-
seko kaleratzeak markagailuan 

gora egiteko. Esate baterako, 
Saleta herritarrak txartel horia 
ikusi eta minutu batzuetan zelaia 
utzi behar izan zuen. Hala ere, 
neurketa galtzeko arriskurik ez 
zuen izan Espainiako ordezkariak 
eta jokoa amaitzean, Superkopa 
altxa zuen.  

Iberians Rugby taldeko kideak, Europako Superkopa jasotzen. IBERIANS RUGBY

Saleta, Europako 
Superkopako txapeldun
Castilla y Leon Iberians eta Lusitanos taldeek Europako Superkopako finala jokatu 
dute hilaren 24an eta Espainiako ordezkaria nagusi izan da, 42-17. Alex Saleta 
herritarra bigarren zatian sartu da zelaira eta txartel hori bat ere ikusi du

Errugbi arratsaldea izan zen hilaren 
24koa Atsobakar kirol gunean. 
Gipuzkoa Sortzeneko eta Zarautz 
Beltzak Eibar taldeetako ordezkariek 
Universitario Bilbo izan zuten aurkari 
Euskal Ligako 2. mailako zein 16 
urtez azpiko hitzorduetan.

Zarautz Beltzak Eibar ekipoko 
gazteak izan ziren lehenak zelaian. 
Partidako lehen zatian bilbotarrak 
ederki aritu ziren erasoan eta 5-14 
aurreratu ziren. Bigarren zatian, 
borroka estua izan zuten bi taldeek. Nahiz eta beltzak gogoz jardun, 
entsegu eta Eric Duran herritarraren gauzatzearekin errenta gutxitzea 
besterik ez zuten lortu eta 12-14 amaitu zen lehia.

Bestelakoa izan zen 2. mailako taldeen emaitza. Lehen hogei 
minutuetan lehia borrokatua izan zen. Neurketa zazpina berdindua 
zihoazen arren, beltzek euren balioa erakutsi eta 14-7 joan ziren 
atsedenaldira. Ostean, etxekoek ongi eutsi zituzten bilbotarren 
erasoak eta 26-12 irabazi zuten.

Euskal Ligako lehia. TXINTXARRI

Txanponaren bi aldeak

Ostadarreko jokalaria, erremate bat egiten. TXINTXARRI

Kadete Errendimendu taldeak, 
borrokatutako garaipena
Ostadar Boleiboleko taldeak Goierri A 3-0 garaitu arren, 
lehen eta hirugarren zatian gogor lehiatu behar izan du

Txintxarri
Ostadar Boleibola saileko Kadete 
Errendimendu taldeak Gipuzkoa-
ko Ligako hirugarren jardunaldia 
jokatu zuen hilaren 24an. Goierri 
A izan zuen aurkari urdin-beltzen 
ordezkariak Maialen Chourraut 
kiroldegian eta 3-0 gailendu zen.

Markagailu orokorrak etxekoen 
nagusitasuna erakusten badu ere, 
lehen eta hirugarren jokoetan 
ederki borrokatu behar izan zuen 
taldeak garaipena eskuratzeko. 

Bietan 25-23 izan zen emaitza. 
Bigarrengoan bestelakoa izan zen 
emaitza, ordea; urdin-beltzak 25-9 
gailendu ziren.

Garaipenari esker, bere multzo-
ko sailkapen buru da kadete taldea 
Bera Bera Urdinarekin puntutan 
berdindua. Hurrengo hitzorduan, 
parekotasun hori puskatuko da, 
Ostadar eta Donostiako ekipoa 
aurrez aurre izango baitira.

Gainerako taldeen emaitzak 
honakoak izan ziren:

Txintxarri
Euskadiko txapelketa lehiatu zen 
Donostian eta Ostadar SKTko zein 
beste taldeetako kide diren herri-
tarrek parte hartu zuten, hala 
nola, Valentziako elastikoa estrei-
natu zuen Naroa Furundarena. 

Herritarra jauzi hirukoitzean 
nagusi izan zen eta Euskadiko 
titulua mantendu zuen. Baleko 
bi salto besterik ez zituen egin 
eta biak 12,50 metro baino gehia-
gokoak; 12,82 metroko marka-
rekin irabazi zuen lehia.

Proba bereko gizonezkoen fi-
nalean Ostadar SKTko Oinatz 
Almagro 12,80 metroko jauzia-
rekin laugarren izan zen.

Jauzi lehiekin jarraituz, tal-
dekide Eider Redondo altuera 
jauzian seigarren izan zen, 1,50 
metrotara iritsi ostean.

Abiadura probetan ere parte 
hartu zuten herriko kirolariek 
eta esate baterako, Ostadar SKT-
ko Iraia Alkorta (7,93), Real 
Sociedadeko Alex Alkain (7,16) 

eta egun Super Amara BATen 
dagoen Yeray Veroniz (7,03) 60 
metroko finalean aritu ziren 
korrika. Gainera, Alkortak (7,81) 
eta Alkainek (7,04) finalerdietan 
euren marka pertsonalak ondu 
zituzten.

Bestalde, Atletico San Sebastian 
taldeko Nerea Eugi herritarra 
200 metroko B finaleko garaile 
izan zen (25.14) eta Ostadar SKT-
ko June Iruretagoyenak bere 
marka ondu zuen 800 m. laster-
ketan, 02.29,06.

Hilari amaiera eta otsailari 
ongi etorria egiten dion astebu-
ruan, aldiz, Euskadiko Kluben 
arteko Kopa lehiatuko da Do-
nostian eta Atletico San Sebas-
tian taldearekin borrokatuko 
dira Hodei Murgiondo eta Nerea 
Eugi herritarrak.

Furundarena, entrenatzen. N. FURUNDARENA

Furundarenak Euskadiko 
titulua berretsi du
Naroa Furundarena herritarra Valentzia taldearekin lehiatu da lehenengoz Euskadiko 
txapelketan. Jauzi hirukoitzeko lehian garaipena eskuratu du. Herriko hainbat atleta 
ere izan dira beste probetako finaletan; marka pertsonalak ondu dituzte

Gipuzkoako txapelketa
• Jubenil maila  

Usurbil 2 - 3 Ostadar SKT 
25-16, 15-25, 21-25, 25-22 eta 10-15

• Kadete Partaidetza 
Ostadar SKT 1- 3 Fortuna  
25-15, 26-28, 22-25 eta 23-25

• Infantil Partaidetza 
Ostadar SKT 2 - 3 Lizardi 
15-25, 25-11, 9-25, 28-26 eta 13-15

Euskal Liga
• I. maila 

Navarvoley A 0 - 3 Ostadar SKT 
17-25,13-25 eta 24-26

• II. maila 
Aidean 1 - 3 Ostadar SKT 
22-25, 22-25, 25-18 eta 19-25

Pista eta krosaz gain, errepidean 
eta mendian ere izan dira 
herritarrak edo Lasarte-Oriako 
taldeerako ordezkariak lehian 
azken asteetan. 

Hilaren 18an, Antiguako 
krosean edo Araitz-Betelu 
krosean parte hartu zuten 
Lasarte-Oria Trail Mendi 

Elkarteko (LOTME) kide Xabier 
Aizpuruk eta Jon Huicik, 
hurrenez hurren.  Lehena 
bosgarren (16.32) izan zen 
Donostiako auzoko proban eta 
Nafarroako lasterketan, 25.42 
marka egin zuen Huicik.

Astebetera, hilaren 25ean, 
Gernika-Lumon (Bizkaia) lehiatu 

zen Etxera Trailen eta 
Idiazabalgo krosean ere izan zen 
lasarteoriatarrik. 

Azken lehia horretan, Julen 
Ormazabalek Irati Larrañaga 
usurbildarraren erbi lanak egin 
zituen eta herritarren artean 
azkarrena (39.06) izan zen.

Etxera Trailen, aldiz, Lorea 
Barkaiztegi izan zen lehen 
lasarteoriatarra, 01.39.43.

Lasterketa herrikoietan ere, lehian

Iker Artetxe, Hernaniko Lorani erantzunez. TXINTXARRI

Artetxe, bakarkako pala 
txapelketan aurrera

Txintxarri
Multzoko lehia amaitu du Iker 
Artetxe Intzako kideak Gomaz-
ko Palako modalitateko zazpi-
rako lehian. Azken neurketa 
Loidibarren pilotalekuan jokatu 
zuen hilaren 23an. Hernaniko 
Loran izan zuen aurrez aurre 
eta Artetxe nagusi izan zen, 
25-12.

Bi partidetatik bi irabazi eta 
taldeko lehen sailkatu da herri-
ko ordezkaria. Horri esker, mai-
la mantentzeaz gain, txapelke-
tako azken fasea jokatuko du. 
Otsailaren 8ko asteburuan lehia-
tuko du final zortzirena eta 

Txosteko Flores gainditu behar-
ko du aurrera egiteko. 

Udaberrin ere, ongi
Udaberri txapelketan ere fin 
ibili ziren Intzako ordezkariak. 
Kadete 1. mailako bikoteak izan 
ezik, gainerako guztiek garai-
pena erdietsi zuten.

Nagusien bigarren mailan, 
Gomazko palako bikoak 0-2 ira-
bazi zion Azkia 2ri eta eskuz, 
2-0 Hernani 3 bikoari. Kadete 
II. kategoriako kideek 0-2 gain-
ditu zuten Tolosa. Lehen mai-
lakoek, aldiz, ezin izan zuten 
LAPKE 1ekin, 0-2.

Bere multzoko lehen postua eskuratu eta final zortzirenak 
jokatuko ditu otsailaren 8ko astean, Txosteko Floresen aurka

Txintxarri
Euskal Ligako lehia ezagun ba-
ten aurka hasi du Kadete mai-
lako Ostadar SKT taldeak, Yoga 
Shala Askatuak. Gipuzkoako 
Errendimendu Urrea kategorian 
aurrez aurre lehiatu eta bi tal-
deek Euskadiko mailara igoera 
lortu ostean, urdin-beltzek eta 
donostiarrek berriro bat egin 
zuten maila berriko lehen jar-
dunaldian. Partida estua luza-
penean erabaki zen eta donos-
tiarren aldeko izan zen, 76-80.

Laurdenez laurden, borroka 
ederra izan zen Maialen Chou-
rraut kiroldegiko kantxan mar-
kagailuan islatu zen. Partzialak 
12-15, 24-16, 16-14 eta 18-25 izan 
ziren. Ondorioz, 70na amaitu 
zen arauzko denbora eta luza-
pena jokatu behar izan zuten. 

Norgehiagoka osoko intentsi-
tatea mantendu zuten bi taldeek 
azken minutuetan, baina Aska-
tuak fin ibili zen jaurtiketetan 
eta pertsonaleko marran ere ez 

zuen hutsik egin. Ondorioz, Do-
nostiako taldeak garaipena er-
dietsi zuen, 76-80.

Hirutik hiru
Gainerako talde federatuei da-
gokienez, Kadete Partaidetzako 
Ostadar Beltza izan zen bakarra 
aldeko emaitza eskuratu zuena; 
Bera Bera 81-33 irabazi zuen. 

Hil honetan hasi duten fase 
berrian, A-5 multzoan ari dira 
lehian urdin-beltzak Ostadar 
Urdinarekin batera. Jokatutako 
hiru jardunaldietan nagusita-
sunez gainditu ditu bere hitzor-
duak Gaizka Urreizti eta Aimar 
Lopezek zuzentzen duten taldeak 
eta sailkapenean lehen postuan 
da.

Yoga Shala Askatuak-eko jokalariak erasoan. TXINTXARRI

Luzapenean ihes egin 
duen Euskal Ligako lehia
Euskal Ligako lehen jardunaldia jokatu du Ostadar SKTko Kadete Errendimendu taldeak. 
Yoga Shala Askatuak-en aurka neurtu ditu indarrak eta lehia estua izan da. Luzapena 
jokatu dute araututako denboran berdinketa zegoelako markagailuan, 70-70

Txintxarri
Hilaren 17an, 27. Hernani Sarian 
lehiatu zen eta Buruntzaldea 
IKTko kide zein herriko igeri-
lariek egin zuten igeri proban. 
Lehiaketa horretan parte har-
tzaileek 100 metroko edozein 
estiloetako proba batean eta 200 
metro lau estilo proban egin 
behar zuten igeri eta serieak eta 
erreleboak modu mistoan anto-
latu ziren.

Herriko igerilariek euren mar-
kak hautsi zituzten hainbat 
probatan (ikus koadroa) eta 
Buruntzaldea IKTko kideek txa-
pelketa ezberdinetarako gutxie-
nekoak ere lortu zituzten. Hala 
nola, Euskal Herriko lehiarako 
txartela eskuratu du Amaiur 
Iparragirrek 100 m. libre eta 200 
m. lau estiloetan eta Gipuzkoa-
ko txapelketarako markak egin 
zituzten Ander Martinezek (100 
m. bular) eta Lier Garmendiak 

(100 m. libre, 50 m. libre eta 200 
m. lau estilo).

Neguko denboraldia amaitzear, 
lehia nagusiak besterik ez dira 
falta eta hilaren 31n eta otsai-

laren 1ean, herriko hainbat 
igerilarik infantil, junior eta 
absolutu mailako Gipuzkoako 
Neguko Txapelketa lehiatuko 
dute Irunen.

Herriko igerilariak, markak  
eta gutxienekoak metatzen
Euskal Herriko zein Gipuzkoako txapelketarako gutxieneko 
berriak lortu dituzte Buruntzaldea IKTko gazteek

Hernani Sarian parte hartu zuten Buruntzaldea IKTko igerilariak. BURUNTZALDEA IKT

• Amaiur Iparragirre (Buruntzaldea IKT): 100 m. libre , 01.04,34 eta 
200 m. lau estilo, 02.46,62.

• Lier Garmendia (Buruntzaldea IKT): 100 m. librean, 01.07,81, erreleboko 
50 m. libreko pasean, 30,96, eta 200 m. lau estilo, 02.57,62.

• Ane Meyer (Buruntzaldea IKT): 200 m. lau estilo, 03.05,16.
• Ander Martinez (Buruntzaldea IKT): 100 m. bular, 01.25,42.
• Aiala Erro (Buruntzaldea IKT): 100 m. libre, 01.19,69, proba 

horretako 50 m. pasean, 30,96, eta 200 m. lau estiloko 50 m. 
tximeletako pasea, 46,42.

• Nille Becerra (Buruntzaldea IKT): 100 m. libre, 01.15,16.
• Izaro Bautista (Buruntzaldea IKT): 100 m. bular, 01.45,41.
• June Apeztegia (Buruntzaldea IKT): 100 m. bular, 01.39,00, 200 m. 

lau estilo, 03.31,41 eta 50 m. tximeletako pasean, 53,73.
• Mayi Gorostegui (Fortuna KE): 100 m. bular, 01.32,44.
• Ibon Elola (Fortuna KE): 200 m. lau estilo, 02.26,81.
• Kimetz de la Cruz (Fortuna KE): 200 m. lau estilo, 02.30,97.

Neguko irteera 
prestatzen
Lasarte-Oria Trail Mendi Elkarteko 
(LOTME) kideak urteko lehen 
ekimena prestatzen ari dira. 
Otsailaren 28tik martxoaren 1era 
Val d'Aran (Katalunia) ingurura 
egingo dute neguko irteera eta 
hurrengo egunetan euren 
webgunean (www.lasarteoriatrail.
com) informazioa jarriko dute 
eskura, baita izena emateko 
aukera ere.

LASARTE-ORIA TRAIL

Leitzarandik 
barrena
Ostadar Ipar Martxa taldeko kideek 
urtarrileko irteera egin zuten 
hilaren 24an. Eguraldia lagun, 
goiza pasa ederra egin zuten 
Leitzaran bailaratik. Andoainetik 
Otietara parkerako bidea egin 
zuten Lizarkolako kanaletik eta 
bertatik Bertxingo kanaleko bide 
zirkularraz gozatu zuten. 
Hamaiketakoa egin ostean, 
Andoainera itzuli ziren.

OSTADAR IPAR MARTXA

Txintxarri
Eguzki Arkupe Rehabilitaciones 
taldeak Ohorezko Mailako lehen 
itzuliari amaiera eman zion Maia-
len Chourraut kiroldegian. Eus-
kaldunaren aurkako partida 
gogorra izan zen eta 3-4 gailendu 
ziren andoaindarrak.

Indartsu atera ziren talde ho-
ri-beltzeko kideak eta bigarren 
minutuan 1-0 aurreratu ziren. 
Euskaldunak ez zuen denbora 
galdu eta ederki erantzun zuen 
hurrengo jokaldian bana berdin-
tzeko.

Hurrengo minutuetan bi taldeak 
gogor saiatu ziren aurkariaren 
atera gerturatzen eta aukera 
ugari izan zituzten. Euskaldunak 

atsedenaldia baino lehen behin 
eta bigarren zatian hastean bi-
garrena. Egoerari erantzunez, 
Eguzkik 2-3koa sartu zuen.

Lehia estuak jarraitu zuen bi 
taldeen eskutik. Francisco Javier 
Perez Kixkiren jokalariek ber-
dinketa bilatu arren, aurkariak 
hartu zuen berriro aurrea; 2-4. 

Etxeko taldea markagailuari 
itzulia ematen saiatu zen. Denbo-
rarik gabe geratu zen, ordea eta 
aldea txikitzea lortu zuen, 3-4. 

Era horretara, bederatzigarren 
postuan emango dio hasiera den-
boraldiko bigarren zatiari.

Eguzkiko gainerako ordezkariak 
indartsu jardun ziren euren hi-
tzorduetan eta guztiek garaipena 
erdietsi zuten. Ikus taula.

Euskadirekin lanean
Erkidegoen arteko Espainiako 
txapelketako multzoen fasea amai-
tuta, 16 eta 14 urtez azpiko Eus-
kadiko selekzioetako kideak lanean 
dira berriro; martxora bitartean, 
azken fasea prestatzeko entrena-
menduak egingo dituzte. 

Lehena hilaren 26an izan zen 
eta Eguzki Areto Futbol taldeko 
zortzi kide deialdian sartu ziren. 
14 urtez azpiko mailan Katalunian 
izan ziren Jairo Fuciños, Julen 
Murillo, Julen Mauleon eta Aimar 
Garciari beste bi kide gehitu 
zaizkie: Josu Garcia eta Unai 
Berasategi. 16 urtez azpikoan, 
aldiz, ez da aldaketarik izan; 
Telmo Aranzadi eta Hugo Her-
nandez izan ziren lanean.Eguzki Arkupe Rehablilitaciones taldeko atezaina jokalari lanetan. TXINTXARRI

Lehia gogorra 
Euskaldunaren aurka
Eguzki Arkupe Rehabilitaciones taldeak Euskalduna izan du aurrez aurre Ligaren 
bigarren zatiari aurre egin baino lehen. Etxekoak markagailuan aurreratu diren arren, 
andoaindarrek itzulia eman diote partidari eta 3-4 gailendu dira

• Erregional I. Maila 
Eguzki ISU Leihoak 9 - 2 Sanpedrotarrak

• Gazte Maila 
Makax 1 - 4 Eguzki Lekuona Tailerrak

• Kadete Maila 
Eguzki Escalerilla taberna 7 -0 Aloña Mendi

• Infantil maila 
Eguzki Patricio taberna 10 -1 Aloña Mendi 
Lauburu Ibarra 1 - 6 Eguzki Andatza taberna

ETXEBIZITZA

SALDU
Etxea saltzen dut. Bi gela gehi sala, 
komuna eta sukaldea, dena jantzia 
eta kanpo alderuntz; eguzkitsua. 
4. pisua igogailuarekin. Harrema-
netarako, 687 35 50.95.

Denda saltzen dut. Okendo plazan 
dago, Geltoki kalea 3. 135.000 
euro. Ez da alokatzen. Interesa 
duenak dei dezala 658 08 93 80 
zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 
90 21 09.

EROSKETA
Garaje bat erosi nahi dut Mitxelin 
kirol gunearen azpian. 629 77 33 
87 (Aitor).

ERRENTAN HARTU
Herri erdigunean garaje bat alo-
kairuan hartzeko prest nago. Ha-
rremanetarako zenbakia: 688 89 
87 32.

LANA

ESKAINTZA
Interna modura lan egiteko pertsona 
behar dugu, Soziosanitario tituludu-
na. 685 70 44 40 edo 635 20 73 86.

ESKAERA
Lan bila nabil: ordu, lanaldi osoak, 
externa moduan, garbiketa edo adi-
nekoen zaintza. Dokumentazioa dut, 
baita titulu soziosanitarioa ere. Per-
tsona serioak bakarrik deitu edo 
WhatsApp mezua bidali honako 
zenbakira: 666 22 44 69.

Interna edo externa moduan lan 
egiteko prest nago. Esperientzia eta 
gomendio gutuna ditut, baita diploma 
soziosanitarioa ere. 618 81 43 63.

Etxeko garbiketa lanak egiteko prest 
nago. Esperientzia eta dokumenta-
zioa ditut. 687 35 50 95.

Lan bila nabil: garbiketak, banaketak, 
edozein lanerako prest. Asteburuetan 
ere. 631916924, 631912928 (Bruno).

BESTELAKOAK

HEZKUNTZA
10 urteko neska bati Euskara eta 
Matematika emateko neska bat behar 

dut. Astean egun pare bat. Harrema-
netarako, 687 35 50 95.

SALEROSKETA
Haritz egurra saltzen dugu, tximinia 
edota ekonomiketarako. Eskatu ostean 
etxera eramateko zerbitzua dugu. 
Harremanetarako, 667 23 23 00.

GALDUTAKO OBJEKTUAK
Ipar Martxako bi makila galdu ditut. 
Aurkitzen dituenak dei diezadala; es-
kupekoa emango diot. 687 35 50 95.

ZERBITZUAK
Reiki saioak eskaintzen ditut. 677 08 
61 47.

AZOKA TXIKIA

OSTIRALA, 30 	 KNIESE

LARUNBATA, 31 	 KNIESE

IGANDEA, 1 		  KNIESE

ASTELEHENA, 2 	 KNIESE

ASTEARTEA, 3 	 DE MIGUEL

ASTEAZKENA, 4 	 DE MIGUEL

OSTEGUNA, 5 	 LASA

'URTE OSOKO GUARDIAK'
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: Kale Nagusia 71/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Castilla-Larburu farmazia:  
Urbieta kalea 7, Hernani. 943-55 29 41

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

SUDOKUA

Deitu 943-37 14 48 telefonora, bidali 
haurraren izen-abizenak eta jaiotze 
data txintxarri@ttakun.eus helbide 
elektronikora edo 688 68 35 10 
WhatsApp zenbakira. Jaio da!

Eskutitzak 
argitaratzeko
Eskutitzak argitaratu nahi di-
tuzten herritarrek hiru modu 
dituzte testua bidaltzeko: bule-
gora etortzea (Geltoki kalea, 4, 
behea), txintxarri@ttakun.eus 
helbide elektronikora edo Wha-
tsApp bidez, 688 68 35 10 telefo-
nora bidaltzea. Idatzia orri 
hauetan publikatua izan dadin, 
izen-abizenak zeintzuk diren 
zehaztu beharko dute.

OHARRAK

Zorion itzazu urteak bete, ezkondu berri edo urteurrena bete 
duten lagunak eta senitartekoak, baita jaioberriak ere

Internet 
 
· txintxarri.eus/zorionagurrak.
· Erabiltzailearekin sartu/ Erabiltzailerik ez 
baduzu izena eman.
· Bidali zorion agurra formularioa betez.
· Zorion agurra formularioan zehaztutako 
datan argitaratuko da webgunean eta 
ostiralean paperean.

Posta elektronikoa 

· Mezua bidali txintxarri@ttakun.eus 
helbidera, eta idatzi: izen-abizenak, 
urtebetetze eguna, urteurrenaren data edo 
ezkontzaren data eta nahi duzun testua.

Urte askotarako!

 OSTEGUNEKO 16:00AK ARTE JASOKO DITUGU

OSTIRALA 30
LASARTE-ORIA Ospakizuna
Aspanogi Gipuzkoako Haur 
Minbizidunen Gurasoen Elkartearen 
lana ikusarazteko asmoz 
ospakizuna aurrera eramango dute 
eragile horrek berak, Lasarte-Oriako 
Bizipoza Taldeak eta Ttakun Kultur 
Elkarteak.
17:30ean, Aspanogiko gizarte 
langile Nekane Lekuonak hitzaldia 
emango die Ttakun KEren Gazte 
Kluba egitasmoko partaideei.
18:30etik aurrera, jaia egingo dute: 
Aspanogi elkartearen manifestua 
irakurriko dute, Laura Hueso 
herritarrak Otsoa ipuina irakurriko 
du, Piraten indarra abestiaren 
koreografia dantzatuko dute eta 
koloreak dantzan jarriko dituzte.
Antonio Mercero aretoa eta 
Okendo plaza, 17:30etik aurrera.

LASARTE-ORIA Mobilizazioa
Euskal preso, iheslari eta 
deportatuen aldeko hileroko 
ekimena aurrera eramango du 
Lasarte-Oriako Sarek: Azken 
Ostirala. Okendo plazara iristean 
Etxerat elkartearekin adostutako 
adierazpena irakurriko dute.
Elizatze plazatik abiatuta, 
19:00etan.

LARUNBATA 31
LASARTE-ORIA Ikuskizuna
Kaitin Allendek sortutako Klimaxetik 
klimateriora eta buelta 
bakarrizketatik eratutako lana da 
Kilimaterioa. Sarrerek 6 euro balio 
dute.
Kultur etxea, 19:30ean.

IGANDEA 1
LASARTE-ORIA Zinema
Bob esponja: una aventura pirata 
filma emango dute, haurrentzat. 
Sarrerek 4 euro balio dute.
Kultur etxea, 17:00etan.

LASARTE-ORIA Zinema
Siempre es invierno filma emango 
dute, helduentzat. Sarrerek 6 euro 
balio dute.
Kultur etxea, 19:30ean.

USURBIL Antzerkia
Noaua! euskara elkartearen 
Kulturaldiaren barruan, Saioa 
Gomez Tejeria herritarra kide duen 
KulturArteCo. konpainiaren 
Frankopoleon. Gureak egin din 
antzezlana emango dute. Sarrerek 
3,5 euro balio dute.
Usurbilgo Sutegi aretoa, 
18:00etan.

ASTEAZKENA 4
LASARTE-ORIA Ospakizuna
Herriko zenbait eragilek makilak 
astindu eta kantatu egingo dute 
Santa Ageda bezperan:
17:00etan, Basotxo plazako egoitzan 
jarri dute hitzordua zabaletako 
auzotarrek.
18:00etan, Sagardotegi kaletik 
abiatuko dira Xumela koruko kideak.
18:00etan, Oriamendi plazan duten 
lokalean elkartuko dira Erketz EDT 
taldeko partaideak.
Herrian barrena, 18:00etan hasita.

LASARTE-ORIA Bilera
Oporrak Bakean egitasmoari 
buruzko saio informatiboa egingo 
dute; haur sahararrak uztailean eta 
abuztuan etxean hartuko dituzten 
familia bila dabiltza. Inolako 
konpromisorik gabe bertara 
daitezke interesa dutenak. 
Antolatzaileek eskatu dute joateko 

asmoa dutenek 696 01 47 86 
zenbakira deitu edo idazteko.
Antonio Mercero aretoa, 18:00etan.

OSTEGUNA 5
LASARTE-ORIA Zinema
Okendo Zinema Taldearen Euskal 
Dokumentalen Zikloan Aitatxo 
emango dute. Sarrerak, 6 eurotan.
Kultur etxea, 19:00etan.

OSTIRALA 6
LASARTE-ORIA Zinema
Okendo Zinema Taldeak 
antolatutako Euskal 
Dokumentalaren Zikloarekin 
jarraitzeko, Popel lana proiektatuko 
dute. Sarrerak, 6 eurotan.
Kultur etxea, 20:00etan.

LARUNBATA 7
LASARTE-ORIA Literatura
0 eta 3 urte bitarteko haurrentzat 
pentsatutako hileko ipuin kontaketa 
saioa. Gurasoekin batera parte 
hartuko dute txikiek.
Udal Liburutegia, 11:00etan.

LASARTE-ORIA Bilera
Kukuka Antzerki eta Dantza 
Eskolako kideek 25. urtemuga 

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
Tel.: 943-37 14 48 / txintxarri@ttakun.eus

ZINEMA

LABURPENA

Aitor da protagonista. 
Etsipenean harrapatuta dago, 
bizitza hondatzen ari dela 
dirudienean. Leire du ondoan 
eta ezin du saihestu denbora 
guztian beragatik kezkatuta 
egotea. Hurbiltzeko 
ahaleginak egin dituen arren, 
ez du lortzen laguntzeko 
aukera emango dion lotura 
sakon bat ezartzeko modua 
aurkitzea.

Alex Tello zuzendari 
andoaindarraren Ánimo 
pelikulan ezagunak nahiz 
ezezagunak diren aktoreek 
kolaboratu dute. Honako gai 
hauek jorratzen ditu: familia, 
homosexualitatea eta ikus-
entzuleei ohikoak egingo 
zaizkien eguneroko beste 
kontu ugari. Gaur egungo 
gizartean kokatutako drama 
da, umore ukituak dituena.

Ihesbideen ordez, heldulekuak

''ÁNIMO' - GAUR, HILAK 30, 20:00ETAN KULTUR ETXEAN
Zuzendaria: Alex Tello. Gidoia: Alex Tello. Argazkia: Juantxo 
Sardon. Musika: Xabier Zabala. Herrialdea: Euskal Herria (2025). 
Iraupena: 96 minutu. Generoa: Drama. Aktoreak: Telmo Irureta, 
Elena Irureta, Jose Ramon Soroiz, Aitziber Garmendia, Mikel 
Ibarguren, Amaia Ruiz de Galarreta, Natali Izagirre.

LASARTE-ORIA Ospakizuna
Aspanogi Gipuzkoako Haur Minbizidunen Gurasoen Elkartearen lana 
ikusarazteko jardunaldia aurrera eramango dute eragile horrek berak, 
herriko Bizipoza taldeak eta Ttakun Kultur Elkarteak.
Gaur, hilak 30, 17:30etik aurrera, A. Mercero aretoan eta Okendo plazan.

prestatzeko bigarren saioa egingo 
dute. Gaur egungo nahiz lehengo 
ikasle, irakasle eta laguntzaileak 
gonbidatu dituzte.
Antonio Mercero aretoa, 12:00etan.

LASARTE-ORIA Antzerkia
Gorka Aginagalde eta Txemi Parra 
aktoreek Donostia 1987. Un asunto 
de txapelas antzezlanaren 
emanaldia egingo dute. Sarrerek 6 
euro balio dute.
Kultur etxea, 19:30ean.

IGANDEA 8
LASARTE-ORIA Zinema
Los guardianes del diente mágico 
filma emango dute, haurrentzat. 
Sarrerak, 4 eurotan.
Kultur etxea, 17:00etan.

LASARTE-ORIA Zinema
Un simple accidente filma emango 
dute, helduentzat. Sarrerek 6 euro 
balio dute.
Kultur etxea, 19:30ean.

ASTELEHENA 9
LASARTE-ORIA Zinema
Itsaspeko XVIII. Zinema Zikloaren 
aurreneko jardunaldia aurrera 
eramango dute.
10:00etan, Lehen Hezkuntzako 5. 
eta 6. mailako ikasleentzako 
Txikizikloa egingo dute.
19:00etan, herritar ororentzako 
aurreneko proiekzioa izango da. 
Sarrera doakoa da, auditorioko 
tokiak bete arte.
Kultur etxea, 10:00etan eta 
19:00etan.

